
Қазақ халқының 
ұлттық ойындары



Аударыспақ – салт 
аттылардың бірін-бірі ер 
үстінен аударып алу сайысы. 
Бұл ойынға қайрат-күші мол, 
батыл да төзімді, шапшаң 
қимылдап, ат құлағында 
ойнай білетін жігіттер 
қатысады. Ежелгі заманнан 
келе жатқан бұл ойын 
жаугершілік кезінде найза 
ұстап, қылыш шабатын 
жауынгерге қажетті 
қасиеттерді қалыптастырған. 
Аударыспақ кəзіргі кезде де 
шопандар тойында,  
мерекелерде спорт ойынның 
бір түрі ретінде көрсетіліп жүр. 

Алтыбақан — қазақтың ежелгі ұлттық ойыны. Тымық кеште, айлы түнде, ауыл 
сыртында ойналады. Алтыбақан құру үшін 6 бақан немесе 6 сырық, үш арқан керек. 
Бақандарды үш-үштен бір басын буып, аралығын үш-төрт метр етіп, мосы 
тəріздендіріп орнатады да жоғары жағы сырықпен жалғастырылады. Бақандардың 
жоғарғы ашаларына екеуі жоғарырақ, бірі төмен етіліп үш арқан тартылады. 

Жоғарғы екеуі отыруға немесе бел сүйеуге 
арналады, төменгі арқанға табан тіреледі. 
Қыз бен жігіт қарама-қарсы орналасып, бел 
арқанның екі жақтауынан бекем ұстап, 
үшінші адамның демеуімен тербетіледі. 
Тербелушілер қосылып əн бастайды да оған 
тамашалаушылар қосылып, думандатып 
əкетеді. Бел, табан арқандарының орнына 
соңғы кезде жеңіл тақтайлар қолданылып 
жүр. Алтыбақан ойыны ежелгі көшпелі 
елдің бəріне кең таралған.

Алтыбақа
н



Асық ату — ертеден келе жатқан қазақтың ұлттық ойындарының 
бірі. Ұлттық ойындар көбінесе əр халықтың əлеуметтік-
экономикалық жағдайларына, шаруашылық мүмкіншіліктеріне 
байланысты қалыптасқан. Қазақ халқының ұлттық ойындарының 
көбі табиғи заттармен ойнауға негізделген. Шаруашылығы мал 
шаруашылығына негізделгендіктен қазақ халқының ұлттық 
ойындары да осыған икемделген.

Əсіресе, қойды көп өсіргендіктен, балалар 
ойынының көбі қой асығымен байланысты болып 
келеді. Сондықтан асық ойындары ұлт 
ойындарының ішіндегі арыдан келе жатқан 
көнелерінің бірі болып табылады. Асық ойыны 
баланың жастайынан жүйке жүйелерін шыңдап, 
оларды дəлдікке, ептілікке, ұстамдылыққа 
тəрбиелейді.



Тоғыз құмалақ – жарыстың жеке кісілік, жеке командалық жəне командалық түрлері бар. Тоғыз 
құмалақты арнайы ағаштан жасалған төрт бұрышты тақтада  ойнайды. Тақтаның екі қатарға тоғыз-
тоғыздан ойылған сопақша келген ұясы (оны кіші отау деп те атайды), əрқатар үшін бір-бірден 
жасалған екі қазан (үлкен отау) болады. Олар екі түске ақ пен қараға боялады. Əр ойыншыға 81-ден 
екі ойыншыға 162 құмалақ (оның бұршақ, жүгері дəні болуы мүмкін) беріледі. Олар əр үяға 9-дан 
орналастырылады. Тоғыз құмалақты тақтада немесе қалың қағазға ұялар мен қазанның кескінін 
сызып та ойнайды. Тіпті болмаған жағдайда ұяларды жерден қазып та ойнай береді. Əр ұяның 1-
ден 9-ға дейін өзінің реттік саны болады, олар солдан оңға қарай есептеледі. Əр ұяның оң жақ (1-
ден 4-ке дейін) жəне сол жақ (6-дан 9-ға дейін) қапталы бар. 5-ұя орталық ұя деп аталады.  Ойын 
ережесі: тоғыз құмалақтың партиясы ақ пен қараның кезектесіп отыратын жүрісінен тұрады. 
Ойынды бастаушы өзінің кезкелген отауына бір құмалақты ғана қалдырып, өзгесін қолына алып, 
оларды сағат тіліне қарсы жақтан бастап, бояу түсіне қарамастан бір-бірлеп ұяларға салады. Егер 
ең соңы құмалақ түскен бəсекелестің ұзындығы тас саны (2,4,6,8,10т.б.) жұп болса, онда ойыншы 
сол ұядағы құмалақты түгел алып, өз қазанына аударады. Ойының барысында ойыншылардың 
біреуінің ұясында 2 құмалақ қалса жəне оған серіктесі жүріс барысында  өзінің ең соңғы тасын 
түсіріп үлгерсе, ол үш тасты түгел алады да, ұя ойын аяғына дейін «тұздыққа» айналады. Содан əрі 
қарай сол ұяға түскен тастар «тұздық» иесінің қазанына  көшіп отырады. Əр ойыншы өз 
қарсылысының жағында тек бір ғана «тұздыққа» ие болады. Қазанына 82 құмалақ жинаған 
ойыншы ұтады.

